PROJEKTI KURRIKULAR
Planifikimi i projektit:
Tema e projektit: Menaxhimi i potencialeve natyrore dhe njerëzore të Shqipërisë rrit mundësitë për zhvillim dhe integrim rajonal e europian
Kohëzgjatja e projektit/orët mësimore: 3 orë. 

Projekti zhvillohet përgjatë gjithë vitit, me nga 1 orë në secilën periudhë.

Klasat pjesëmarrëse: Klasat e 11-ta

Rezultatet e të nxënit

Nxënësi:

· Analizon shkallën e zhvillimit ekonomik të Shqipërisë.

· Vlerëson potencialet natyrore dhe humane të Shqipërisë dhe mundësitë që ofrojnë për zhvillim.

· Interpreton rëndësinë e zhvillimit ekonomik në procesin e integrimit europian.

· Demostron aftësi në grumbullimin dhe përpunimin e materialeve.

· Paraqet në forma të ndryshme (me gojë, të shkruar) argumente për të përforcuar mendimin apo qëndrimin 
e vet për problemet e identifikuara;
· Demostron aftësi për të prezantuar duke përdorur drejt gjuhën e shprehur, të shkruar dhe TIK-un.

· Demostron etikë ndaj qëndrimeve, mendimeve të të tjerëve, punës në grup dhe ndaj punës së tij.

Njohuritë kryesore që do të përdoren gjatë zhvillimit të projektit: 

Potenciale natyrore, potenciale njerëzore, zhvillim ekonomik, sektorë dhe degë të ekonomisë, integrim, perspektivë zhvillimi.

Partnerët: mësues të lëndës së Qytetarisë dhe Ekonomisë, prindër, ekspertë etj.

Veprimtaritë kryesore

Për realizimin e projektit, klasa ndahet në katër grupe të cilat përcaktojnë nga një tematikë specifike për hulumtim. Më poshtë janë listuar disa tematika sugjeruese për punën e grupeve. 

	Grupi i parë: Potencialet natyrore e njerëzore të Shqipërisë dhe zhvillimi i saj ekonomik.

Grupi i dytë: Menaxhimi më i mirë i potencialeve është domosdoshmëri për zhvillim më të mirë.

Grupi i tretë: Perspektiva ekonomike e zhvillimit të Shqipërisë.

Grupi i katërt: Bashkëpunimi dhe komunikimi ndërmjet trevave shqiptare, hapi i parë për integrimin rajonal e europian.




	Nr.
	Veprimtaria
	Afati
	Produkti i punës  

	1
	· Përcaktimi i temës dhe nëntemave të projektit në bashkëpunim me nxënësit.

· Përcaktimi i detyrave për secilin grup dhe nxënës.

· Përcaktimi i afateve për secilën fazë të projektit.

· Hartimi i një liste paraprake të burimeve të informacionit të cilët do të mbështesin punën e grupeve. 
	Periudha e parë

Shtator-Dhjetor 

Faza e parë e projektit
	Produkti: 

Hartimi dhe dorëzimi nga çdo nxënës i dokumentit që pasqyron: Temën e grupit, nënçështjen individuale, burimet e informacionit ku do mbështetet dhe hapat për fazat pasardhëse.

	
	
	
	

	
	· Mbledhja e informacionit përmes hulumtimit në burimet e identifikuara të informacionit, përmes instrumenteve të përgatitur nga nxënësit, si intervista, anketa etj.

· Përpunimi i të dhënave. 

· Hartimi i draftit të parë të projektit dhe diskutimi i tij.
	Periudha e dytë

Janar-Mars 

 Faza e dytë e projektit
	Produkti: 

Drafti i parë i projektit.



	
	
	
	

	3
	· Përgatitja e produktit përfundimtar.

· Prezantimi nga grupet.

· Vlerësimi i punës në grup dhe punës individuale 
	Periudha e tretë

Prill-Qershor 

Faza e tretë e projektit
	Produkti: 

Produkti përfundimtar 



	
	
	
	


Burimet kryesore të informacionit: 

Teksti i nxënësit Gjeografi 11, literaturë gjeografike, historike, ekonomike, harta, adresa të ndryshme interneti, intervista/anketa me individë etj.  
Përshkrimi i produktit përfundimtar të projektit: 

Secili grup mund të realizojë punën e tij në formën e një posteri/raporti/fletëpalosje etj.

Për llojin e produktit mësuesit dhe nxënësit bien dakord që në fillim të projektit.

Produkti për secilin grup mund të përfshijë:

· Të dhëna të dala nga hulumtimi në burimet e përcaktuara si dhe nga intervistat ose anketat e realizuara.

· Foto, pamje dhe ilustrime nga burimet që shoqërojnë të dhënat, si psh, harta, pamje nga Google, foto nga revista dhe interneti etj.

 Tematika e orëve të planifikuara

Ora 1: Ndarja e detyrave për secilin nxënës dhe përcaktimi i burimeve të informacionit. Hartimi i planit të veprimtarive të projektit për secilin grup, afatet dhe personi përgjegjës.

Ora 2: Diskutimi në grupe mbi të dhënat e mbledhura dhe përpunimi i tyre.

Ora 3: Prezantimi i produktit përfundimtar. Vlerësimi i punës në grup dhe individuale.

Vlerësimi i nxënësve:

Vlerësimi i nxënësve do të bëhet duke u bazuar në rezultatet e të nxënit dhe në nivelet e arritjes. 

